
bouxhien Lauimiz

faenzcieng ndei 3

Lauxbanj Cengjhwet

Ngoenzneix cix mbouj doengz, haeujdaeuj dwg
boux yisuzgyah ndei ndeu, youh dwg dah sau
saeksiengq saulengj ndeu, cawzliux aeu baujciz gij
viyiemz bouxdaeuz, lij aeu miz di funghdu dem.
Lauz Ginh riunyumj dwk menhmenh byaij baenaj,
daegdaengq guhriu dwk cam naeuz: “Gijmaz rumz ci
mwngz daeuj ha? Angqcoux angqcoux!”

Vwnz Siujfeih guhgvaiq naeuz: “Mbouj angq—
coux gou hix aeu daeuj, depgaenh bouxdaeuz ma!”

Seizneix ndaw sim Vwnz Siujfeih fwt naemj,
okyienh gij vah Lij cejdaih: “It riu ngeih diuq sam
daej------ Ngoenzneix gaenq daengz yamq daihsam
lo. Hoeng baenzlawz cij daej ndaej okdaeuj?

Dox camndei le, Lauz Ginh cam mbangj saeh
ndaw gohvujdonz. Siujfeih hai bak couh haep mbouj
roengzdaeuj, mboujdingz mboujduenh dwk gangj gij
saeh biujyienj caeuq baizlienh ndaw duenz. Lauz
Ginh dingq dwk dingq dwk, cabbak cam coenz ndeu:
“Ai, Siujvwnz, mwngz ndaej okguek biujyienj gvaq
lwi?” Caen dwg gijmaz mbouj hab gangj cix dwen
gijmaz!
“ "’ Ndaw ukgyaeuj diuz sinzgingh
Siujvwnz cawjguenj raemxda haenx haenghaenq
deng bungq dwk, raemxda doekmyagmyag lumj
raemxmboq bauq okdaeuj mbouj dingz, buenx dwk
gij sing daejsebseb, sawqmwh hwk dwk Lauz Ginh
ngawh lo.

Siujfeih siengsim yaek dai: “Lauz fusicangj, miz
vunz hangz gou-+-+-

Lauz Ginh raen gij ylenghceU neix, cingqcaen
doengzcmgz lai lo, naeuz: “Siujvwnz, mwngz le maz
gwnvi couh gangj, gou bang mwngz guhcawj.”

Siujvwnz daej yaep ndeu, gig mbouj yungzheih
uet hawq raemxda, cij dawz gij sach  Vuz Caijyaz
youq ndaw duenz baenzlawz hengzvang hengzraeh,
gij goekbyai baenzlawz gaij mingzcoh ok guek, gangj
baez ndeu.

Lauz Ginh dingq le hujdengdeng naeuz: “Neix
baenzlawz ndaej ha! Mbouj ndaej yienghneix mbouj
gangj dauhleix ha!”

Vwnz Siujfeih naeuz: “Gyoengqde couh yiengh—
neix mbouj gangj leix!” Gangj sat ndenq mbaw
baugau ndeu hawj Lauz Ginh, aeu Lauz Ginh youq
gwnz baugau guh baecih, hoizfuk gij swhgwz okguek
Vwnz Siujfeih.

Lauz Ginh doq yawj baugau doq naemj, neix
dauqdaej dwg gij vah Vwnz Siujfeih gag gangj,
yienznaeuz de gaenq saenq le de daejsebseb dwk
geqnaeuz, vunz raeuz mbouj siengsim cix mbouj

doek raemxda. Hoeng yaek cawqleix ndei gienh saeh
neix, gaengawq de dangguen lai bi gingniemh,
baenzbaenz mbouj ndaej rubrab roengz gietlwnh:
Mbouj dwg neix couh dwg haenx, mbouj dwg deng
couh dwg loeng, mbouj dwg ndei couh dwg rwix,
mbouj dwg cingq couh dwg fanj. Danghnaeuz de
baecih  haeujcoengh Vwnz Siujfeih, saeklaeuq
vwnzvagiz Yenz gizcangj daezok leixyouz liuh mbouj
daengz haenx vuenh Vuz Caijyaz, de youh baenzlawz
roengzdaiz? Caiqlix Yenz caeuq Vuz gvanhaeh
mbouj cingqdangq cix mbouj ndaej baij okdaeuj
gangj. Caiq gangj, swhgeij caeuq boux Yenz gizcangj
neix baedauq mbouj lai, mbouj rox gij singqcingz de
baenzlawz yiengh, mbouj rox de gwn unq roxnaeuz
gwn ndongj, roxnaeuz unq ndongj cungj mbouj gwn.
Seizbienh youq gwnz baugau baecih, mingzmingz
begbeg ------ Lauz Ginh cingq naemj dwk, baenz
byonghngoenz mbouj guhsing. Vwnz Siujfeih baez
yaw] roxnyinh aiq mbouj miz muengh lo, youh caiq
“va” sing ndeu daejnganga hwnjdaeuj, baez “daej”
neix, lainoix daiq miz hemgngaungau, raemxda
gaenq mbouj lumj haxbaenh baenzneix lai, de naeuz:
“Gou gwnvi mbouj dawz ok mbouj ok guek haeuj
rwz, hoeng cungj aeu gangj di goengdauh ba! Ndaej
miz aen gangjfap ndeu, sim gou cij doxdaengh, Lauz
fusicangj soqlaiz goengcingq, bouxlawz mbouj rox
mwngz dwg boux Bauhcinghdenh okmingz ndeu
hale-----

“Siujfeih”, Lauz Ginh cab vah dwkduenh de,
“miz mbangj cingzgvang gou aeu liujgaij baez ndeu.”

“Mwngz dwg mbouj saenq gou lo?”

“Saenq. Hoeng hix aeu siengj aen banhfap ndei
ndeu.”

“Mbouj yungh siengj gijmaz banhfap, cijaeu
mwngz gonj bit baez veh, couh ndaej gaijeez lo.”

Lauz Ginh miz di dawz mbouj dingh cawjeiq,
de caen siengj bang de, hoeng youh mbouj nyienh
youq gwnz baugau baevah. De gaxgonq banh saeh
cungj haengj yungh gij banhfap cietgyang, ceiq ndei
bouxlawz hix mbouj daekcoih, doiq song mbiengj
cungj ndei, gaej guh dwk gaenjcieng lai, danghnaeuz
bik mbouj ndaej, sienghaih fueng lawz, hix aeu sien
nai ndei, hawj de saek di ndeicawq daeuj boizbouj,
yienghneix guh couh haemq sim’onj ,cuenggsim lo.

Seizneix, ndaw ranz caemrwgrwg hawj vunz
roxnyinh hojsouh, hojsouh dwk ndaej aeu miux
daeuj geiqsuenq.

Aensim  Vwnz Siujfeih  diugbubbub  mbouj
dingz, de siengj, seiq cih goujgez Lij cejdaih son
haenx, seiq bouh geiz, gaenq byaij liux yamq
daihsam, “it riu ngelh diuqg sam daej-----
Danghnaeuz lij mbouj miz yungh, cijmiz bik swhgeij
byaij yamq daihseiq lo, cih “got” neix de dwg geijlai
mbouj cingznyienh ha! Yamq neix byaij okbae le,
ndeirwix lienz siengj hix mbouj gamj bae siengj,
aenvih cijaeu baez got, siengj ndojdeuz couh mbouj
gojnaengz lo. De fouznaih dwk danq gaemz heiq
ndeu, yawj yienghceij cijmiz buengbangh couh dingz
lo.

Vwnz Siujfeih ndwn hwnjdaeuj, miz di siengsim
dwk naeuz: “Lauz fusicangj, mwngz gawqyienz
hojguh lai, gou couh mbouj gauxca mwngz lo.” Lauz
Ginh sikhaek laengz de, caensim dwk naeuz:
“Siujfeih saehcmgz cungj ndaej gaijgez, mwngz
cuengqgsim ba.”

Vwnz Siujfeih baez dingq, gamjdoengh dangq—
maz, iet ok song faj fwngz saeqset raezred,
ndaetndwt gaem song faj fwngz Lauz Ginh bizbwd
nanwt haenx, byongh ngoenz mbouj cuengq, youh
dwg gamjgik, youh dwg simnai, youh najnyaenq dwk
ngaekngaek gyaeuj, song faj fwngz saeqset oiqnem
neix cienz ok di saengsik raeujrub he.

Siujfeih baema lo. Lauz Ginh dinghdingh ndwn
youq gizhaenx, dwg dauqngeix? Dwg caeg’ angq?
Dwg maqgmuengh? Dwg siengj mbouj mingzbeg?
Lumjnaeuz dwg, youh lumjnaeuz mbouj dwg.

Bangringzgvaq, hawj  gunghswh  gapbonj
hainieb denjlij cenjcaij le, Lauz Ginh daegdaengq
heuh si vaiginghveij cujyin daengz dangqnaj, naeuz:
“Gij mingzcoh yienjciengq siujeuj bae Meijgoz
Ginghmou Canjsiuhvei dingh luma?”

“Gou couh bae camcam vwnzvagiz Yenz

gizcangj.” (6)



